	1. <Բնակելի տարածք նվիրելու մասին> ՀՀ կառավարության որոշման

 նախագծի հիմնավորում

	1.
	Անհրաժեշտությունը

	
	ՀՀ կառավարության սույն որոշման նախագծի ընդունման անհրաժեշտությունը պայմանավորված է ՀՀ կառավարության 2011 թվականի մարտի 24-ի N 305-Ն որոշմամբ: 

	2.
	Ընթացիկ իրավիճակը և խնդիրները

	 
	Նախագծով նվիրատվության են ներկայացվում ՀՀ Արմավիրի մարզպետարանի /այսուհետ` մարզպետարան/ <Հայաստանի Հանրապետության Արմավիրի մարզպետարանի աշխատակազմ> ՊԿՀ-ի հաշվեկշռում հաշվառված` <Վաղարշապատի Ներսիսյան թիվ 6 հիմնական դպրոց> ՊՈԱԿ-ի հանրակացարանի (գտնվելու վայրը՝ Հայաստանի Հանրապետության Արմավիրի մարզ, քաղաք Էջմիածին, Մ.Խորենացի 101/1) /այսուհետ՝ Հանրակացարան/ թվով 9 սենյակները: Բնակիչներին իրենց կողմից զբաղեցրած բնակարանների նվիրատվության գործընթացը կազմակերպելու համար մարզպետարանը 26.11.2015թ. միջնորդ գրություն է ներկայացրել ՀՀ ԿԱ ՊԳԿՎ /այսուհետ՝ Վարչություն/՝ միաժամանակ նշելով, որ վերոնշյալ սենյակների բնակիչների դիմումները կներկայացվեն առձեռն, սակայն մինչև 2016թ. մարտ ամիսը չի ներկայացվել և Վարչությունը 21.03.2016թ. գրությամբ դիմել է մարզպետարան` տեղեկացնելով, որ փաստաթղթերը դեռևս չեն ստացվել: Մարզպետարանը 05.04.2016թ. գրությամբ ներկայացրել է Հանրակացարանի թվով 50 ընտանիքների /51 սենյակներ/ դիմումները:

 Վարչությունը, ուսումնասիրելով դիմումներին կից ներկայացված փաստաթղթերը, մինչ նվիրատվության /սեփականաշնորհման/ մասին ՀՀ կառավարության որոշման նախագծեր նախապատրաստելը, համապատասխան գրություններ է նախապատրաստել ինչպես ՀՀ ոստիկանություն՝ հաշվառված անձանց վերաբերյալ հստակ տեղեկատվություն ստանալու նպատակով, այնպես էլ ՀՀ Արմավիրի մարզպետարան՝ խնդրելով տրամադրել բնակելի տարածքների հատկացման հիմքերը և տալ իրենց դիրքորոշումը բնակելի տարածքների անհավասար բաշխման վերաբերյալ: Ընդ որում գրություններ նախապատրաստվել են.

· ինչպես բոլոր բնակելի տարածքների բաշխման անհավասարության վերաբերյալ մարզպետարանի դիրքորոշումը ստանալու նպատակով /15.02.2017թ. N01/13,15/868-17/ 

· այնպես էլ առանձին սենյակների համար՝ նշված մակերեսներով զբաղեցնող բնակիչներին նվիրելու /սեփականացնելու/ նպատակահարմարության վերաբերյալ /18.01.2017թ. N01/13.15/270-17, 06.03.2017թ. N01/13.15/1316-17/:  

Մարզպետարանը պատասխան գրություններով տեղեկացրել է, որ Հանրակացարանում իրականացվել են լրացուցիչ ուսումնասիրություններ, պարզ են դարձել, որ բնակելի տարածքների բաշխումն հիմնականում իրականացվել է 1990-ական թվականներին, Հանրակացարանում բնակվող անձանց կողմից փաստացի զբաղեցրած տարածքներում վերանորոգման աշխատանքների ընթացքում զգալի ձևափոխումներ են կատարվել, միջոցներ են ծախսվել, որի արդյունքում հնարավոր չեն դրանց վերաբաշխումն իրականացնել և տարածքների բաշխման վերանայումը համարում են աննպատակահարմար: Միաժամանակ մարզպետարանը տեղեկացրել է, որ հանրակացարանի բնակարաններն այնտեղ բնակվող բնակիչներին հատկացվել են անհատույց օգտագործման իրավունքով և առաջարկել է նվիրատվության գործընթացը կազմակերպել ըստ փաստացի զբաղեցրած տարածքների: 

Վարչությունը հետամուտ լինելով ՀՀ կառավարության այդ ոլորտում տարվող քաղաքականության պահանջներին /մասնավորապես, հնարավոր կարճ ժամկետում հանրակացարնների նվիրատվության գործընթացն ավարտին հասցնելու պահանջին, համապատասխան բնակելի տարածքների նվիրատվության գործընթացն ավելի արագ, օպերատիվ կազմակերպելու՝ նվիրատվության համար առաջադրվող պահանջները մեղմացնելու և վարչական քաշքշուկները վերացնելու նպատակին/ և հաշվի առնելով, Մարզպետարանի վերոնշյալ գրություններում նշված տեղեկատվությունն առ այն, որ բնակիչների կողմից տարիների ընթացքում վերանորոգման աշխատանքների արդյունքում զգալի ձևափոխումներ են կատարվել, ինչը կդժվարացնի վերաբաշխման իրականացումը և  մեր կարծիքով նման քայլը բնակիչների մոտ դժգոհությունների մեծ ալիք կբարձրացնի՝ նախապատրաստել և շրջանառության մեջ են դրվել բնակելի տարածքների վերաբերյալ ներքոհիշյալ նախագծերը:

Վարչության կողմից նախապատրաստված թվով 6 փախստական ընտանիքների /6 սենյակ/ կողմից զբաղեցրած բնակարանների սեփականաշնորհման վերաբերյալ 2017թ. մայիսի 4-ին ՀՀ կառավարության կողմից ընդունվել է N470-Ա որոշումը:

Վարչության կողմից նախապատրաստված թվով 19 ընտանիքների /19 սենյակ/ նվիրատվության վերաբերյալ ՀՀ կառավարության որոշման նախագիծը 22.06.2017թ. ներկայացվել է ՀՀ կառավարության քննարկմանը:

Վարչությունը մնացած 16 ընտանիքների /17 սենյակներ զբաղեցնող/ վերաբերյալ համապատասխան գրություններով դիմել է մարզպետարան և քաղաքացիներին, նշելով, որ ներկայացված հայտերին ընթացք չի տրվում, քանի որ չեն բավարարում ՀՀ կառավարության 2011 թվականի մարտի 24-ի N305-Ն որոշման պահանջներին, այսպես. 2-ին պատասխանվել է, որ անհրաժեշտ է ներկայացնել լրացուցիչ փաստաթղթեր, թվով 3-ին պատասխանվել է, որ իրենց /կամ իրենց տան անդամների/ անվամբ ՀՀ-ում գրանցված է սեփականության իրավունքով անշարժ գույք, թվով 5-ին պատասխանվել է, որ իրենց /կամ տան անդամներից մեկի/ անվամբ որևէ անշարժ գույքի նկատմամբ գրանցված է համասեփականության իրավունք, թվով 1-ին պատասխանվել է, որ վերջին 5 տարվա ընթացքում իր անվամբ օտարման գործարք է կատարվել, թվով 4-ին պատասխանվել է, որ հաշվառման տարեթվի ժամկետը սահմանված 5 տարվա ժամկետից պակաս է, թվով 1-ին պատասխանվել է, որ իր ընտանիքի կողմից զբաղեցրած բնակարանում գրանցված է ևս 1 անձ, որը գտնվում է հետախուզության մեջ և անհրաժեշտ է ներկայացնել լրացուցիչ տեղեկատվություն: 

Հիմք ընդունելով ՀՀ քաղաքացիական օրենսգրքի 594-Ն հոդվածի դրույթները և ՀՀ կառավարության 2011 թվականի մարտի 24-ի N 305-Ն որոշումը` Վարչությունը նախապատրաստել և շրջանառության մեջ է դրել <Բնակելի տարածք նվիրելու մասին> ՀՀ կառավարության որոշման նախագիծը. այս նախագծով նվիրատվության են առաջադրվում Հանրակացարանի թվով 9 սենյակներ:

	3.
	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների դրական և արդարացի լուծումը։

	4.
	Կարգավորման նպատակը և բնույթը 

	
	ՀՀ կառավարության սույն որոշման նախագծի ընդունման նպատակը Հանրակացարանում երկար տարիներ բնակվող բնակիչների և նրանց ընտանիքների բնակարանային խնդիրների լուծումն է: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ ԿԱ պետական գույքի կառավարման վարչության պետական գույքի կառավարման քաղաքականության վարչության կողմից 

	6.
	Ակնկալվող արդյունքը

	
	Բնակչության բնակարանային խնդիրների լուծումը: 

	7.
	Այլ տեղեկություններ

	
	---------------------- 


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Բնակելի տարածք նվիրելու մասին> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում կամ նվազեցում չի նախատեսվում:



	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------

	

	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ

	
	--------


